ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի ապրիլի 7-ի թիվ  8 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀՌՑ-ԵՄԱՇՁԲ-25/1
  «Հայաստանի հեռուստատեսային և ռադիոհաղորդիչ ցանց» փակ բաժնետիրական ընկերության կարիքների համար Երևանի H=311մ հեռուստաաշտարակի նոր ժամանակակից լուսավորման համակարգի հետ կապված աշխատանքների ձեռքբերման նպատակով  կազմակերպված                                    ՀՀՌՑ-ԵՄԱՇՁԲ-25/1 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 25.03.2025-06.04.2025 ընկած ժամանակահատվածում ստացված հարցադրումները և դրանց վերաբերյալ տրամադրված  պարզաբանումները`

1. Հրավերի առաջին էջի կարմիրով նշվածից հաջորդող պարբերությունում նշված է 

“Սույն ընթացակարգին մասնակցության հայտերն անհրաժեշտ է ներկայացնել թղթային ձևով` ՀՀ, ք․Երևան, Նորք, Գ․ Հովսեփյան 95 հասցեով, վարչական մասնաշենք, գնումների և մատակարարման բաժին, մինչև 21-րդ օրվա ժամը 11.00-ը /11.04.2025թ./:  
Երկրորդ փուլի հայտերը հրավեր ստացած բոլոր մասնակիցների գրավոր համաձայնության դեպքում բացվում են մինչև հրավերում նշված ժամկետը լրանալու օրը։

Հայտերը, հայերենից բացի, կարող են ներկայացվել նաև անգլերեն կամ ռուսերեն: 

Հայտերի բացումը տեղի կունենա սույն հայտարարությունը մասնակիցներին տրամադրելու օրվանից հաշված 20-րդ օրվա ժամը 10.00-ին։ “

Խնդրում եմ հաստատել, որ հայտերի ներկայացման վերջնաժամկետն է 11.04.2025 11:00:

Հաստատում ենք, որ հայտերի բացումը տեղի կունենա 11.04.2025թ.-ին ժամը 11:00-ին:

2. Խնդրում եմ հաստատել, որ հրավերի 10.3 կետում նշված “Պայմանագրի ապահովումը պետք է վավեր լինի առնվազն մինչև կնքվելիք պայմանագրով սահմանվող պարտավորությունների ամբողջական կատարման վերջին օրվան հաջորդող 90-րդ աշխատանքային օրը ներառյալ: Պայմանագրի ապահովումը այն ներկայացրած անձին վերադարձվում է կնքված պայմանագրով ստանձնված պարտավորությունների ամբողջական կատարման դեպքում՝ ամբողջական պարտավորությունների կատարման Ժամկետը լրանալուն հաջորդող 5 աշխատանքային օրվա ընթացքում, ժամկետը վերաբերվում է ընդունման-հանձնման ակտերը ստորագրելու օրվանից հաշվարկված, և չի ներառում 3 տարի երաշխիքային ժամկետը: 

Նաև խնդրում եմ պարզաբանել, թե ինչպես է ապահովվելու երաշխիքային ժամկետի ընթացքում ծագած տեխնիկական խնդիրների լուծումը, եթե կապալառուն չկատարի իր պարտականությունները: Այսինքն, տեսականորեն ծագած խնդիրները չվերացնելու դեպքում, պատվիրատուն ինչ գործիքակազմով է պարտադրելու կապալառուին պայմանագրային պարտավորությունների կատարումը: 

Օրենքի 35-րդ հոդվածի 4-րդ մասի համաձայն՝ եթե այլ բան նախատեսված չէ պայմանագրով, ապա պայմանագրի ապահովումը վերադարձվում է այն ներկայացնողին պայմանագրի կատարման ավարտից հետո ոչ ուշ, քան հինգ աշխատանքային օրվա ընթացքում:

ՀՀ գնումների օրեսդրության համաձայն՝ հրավերով նախատեսվում է նաև, որ պայմանագրի ապահովումը այն ներկայացրած անձին վերադարձվում է վերջինիս՝ կողմից պայմանագրով ստանձնված պարտավորությունների ամբողջական կատարման դեպքում:

Այս կապակցությամբ հայտնում ենք, որ «պայմանագրով ստանձնված պարտավորությունների ամբողջական կատարում» հասկացության մեջ ներառվում է նաև  երաշխիքային սպասարկման ժամկետը, իսկ պայմանագրի ապահովումը վերադարձվում է կնքված պայմանագրով ստանձնված պարտավորությունների ամբողջական կատարման դեպքում՝ ամբողջական պարտավորությունների կատարման ժամկետը լրանալուն հաջորդող 5 աշխատանքային օրվա ընթացքում:

        Ինչ վերաբերում է պայմանագրի ապահովման գործողության ժամկետին, ապա այն սահմանելիս պետք է հաշվի առնել այն հանգամանքը, որ դրա գործողության ժամկետը չի կարող պակաս լինել պայմանագրի կողմի ստանձնած պարտավորությունների ողջ ծավալով կատարման վերջնաժամկետից, այդ թվում հաշվի առնելով պայմանագրին անհամապատասխան արդյունք ներկայացվելու դեպքում դրա շտկման /թերությունների վերացման/ ժամկետները:   


Աշխատանքների կատարման փուլում՝ գործելու են պայմանագրի և որակավորման ապահովումները, իսկ աշխատանքների  հանձնում–ընդունումից հետո՝ երաշխիքային ժամկետի ընթացքում կգործի պայմանագրի ապահովումը, որը կհանդիսանա Պատվիրատուի գործիքակազմ՝ Կատարողին պարտավորվեցնելու պայմանագրից բխող պարտավորությունների մասով: 

3. Խնդրում եմ պարզաբանել, հրավերի ՄԱՍ  II  2.4 կետում հիշատակվող նյութերը (ոչ սարքավորումները)՝ մասնավորապես մալուխները, բաշխման տուփերը, գլանակները և մալուխատարները նույնպես պետք է համապատասխանեն եվրոպական ստանդարտներին և ունենան EU DECLARATION OF CONFORMITY?

Այո, հեռուստաաշտարակի գեղազարդ լուսավորման համակարգի բոլոր բաղկացուցիչները, ներառյալ մասնակցի հարցմամբ նշվածները, պետք է ունենան EU DECLARATION OF CONFORMITY։ 

4. Խնդրում եմ պարզաբանել, արդյոք հնարավոր է հրավերի Հավելված 1.2՝ իրական շահառուների վերաբերյալ հայտարարագիրը ներկայացնել իրավաբանական անձանց պետական ռեգիստրի էլեկտրոնային եղանակով գեներացված հղմամբ (հղման ձևաչափով)?

Քանի որ հայտերը ներկայացվելու են թղթային տարբերակով, ապա իրական շահառուների վերաբերյալ տեղեկությունները կարող են ներկայացվել կայքէջի հղմամբ՝ Հավելված 1-ին կցելով բացվածքը, կամ լրացնել Հավելված 1.2-ը՝ իրական շահառուների վերաբերյալ հայտարարագրի ձևը:  
Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՀՀՌՑ-ԵՄԱՇՁԲ-25/1 ծածկագրով գնահատող հանձնաժողովի քարտուղար Մարինա Նիկոլյանին:
Հեռախոս՝ (+374) 65 40 73

Էլեկոտրանային փոստ՝  marina.nikolyan@tna.am

ՀՀՌՑ-ԵՄԱՇՁԲ-25/1  ծածկագրով գնման ընթացակարգի գնահատող հանձնաժողովը

